
大排檔不變扒房不獲續約
樂華「泰興」被領展迫結業 工聯會促政府跟進

香港文匯報訊（記者 翁麗娜）與牛

頭角樂華邨同歲、有34年歷史，位於

樂華「冬菇亭」的「泰興粉麵燒

臘」，本月初突接獲領展通知要改建

為扒房，才可以獲續租。店主曾先生

昨日無奈地說，「有乜理由連人賣乜

都要管？難道大排檔風味就無特

色？」泰興將於今午被迫結業。工聯

會立法會議員何啟明表示，特首曾許

諾解決包括領展在內的「三座大

山」，惟至今仍未聞樓梯聲響，將於

明日立法會小組委員會要求政府跟

進。

樂華邨共有三個「冬菇亭」，一個加設牆
身及冷氣機，已改建為茶餐廳，一個正

在丟空中，餘下一個則由泰興及另一間大排檔
各據一半。24小時營業的泰興出售的食物種類
繁多，由中式點心、燒味、小炒、粉麵及西式
早餐等俱備，是附近的街坊食堂。
原本從事藥廠銷售員的曾先生，三年前與姊
姊從舅父手上接過泰興，突然由銷售員轉換至
飲食航道，「以前最多煮個公仔麵，加個蛋同
腸仔」，一切由零開始，惟有將勤補拙，頻頻
向從事飲食的朋友取經，每天清晨4時便爬起
床準備工作，日子有功，由收銀、落單及水吧
通通熟手，「現在識得點樣沖杯靚奶茶！」

街坊：搬到天水圍都幫襯你
曾先生說最不捨得是一眾街坊的人情味，平
日天氣寒冷亦會互相提點。有從事地產的街坊
得知逼遷一事，亦主動開口提供協助，亦有街
坊表示：「你搬到天水圍我都會幫襯你！」
至於一眾員工，有人在此工作了十多年，

「由女兒細細個，做到大學畢業……有人更話
拚了老命都幫你做。」

東主：領展每次續租僅半年
他指領展前年起每次續租時間僅半年，今年
2月底約滿前仍未有傾妥續約，直至本月3日
才突然被通知「冬菇亭」要重建，如果不做扒
房，便不續租，並要求他月底前遷出，「炒一
個人都要一個月通知啦！」批評領展急就章，
現希望另覓舖位重新開業，但早前留意到觀塘
近地鐵站一帶的舖位，租金偏高，亦不感樂
觀，「都唔知要賣幾多碗麵先回到本？」
何啟明及工聯會榮譽會長陳婉嫻昨日到泰興
了解，與店東及一眾街坊聊天。何啓明表示，
領展趕絕小商戶的事件不停發生，由於事情發
生在公屋範圍內，政府不能繼續以商業活動為
由，拒絕插手事件。
他要求政府重新審視地契，查看領展是否觸
犯有關條例，將在立法會小組委員會作出跟
進。

立法會周四繼
續辯論臨時撥款
決議案時，開頭

聲稱要阻撓嘅反對派連做臨時演員都
唔認真，只留一人在會議廳，其他全
部唔知去咗邊。佢哋班激進支持者梗
係鬧爆啦！其中尤以事發至今當無件
事嘅公民黨黨魁戇橋（楊岳橋），當
時去咗探監打卡嘅咖喱飯（范國
威），同埋接受緊電話訪問嘅朱隊友
（朱凱廸）最多人鬧。3條友近日開嘅
post，都有唔少人留言痛罵，話佢哋只
係得個講字，會都唔開，「點解仲要
投票畀你呢班友？」
金句包括「關鍵一席」、「坐監令

人生更精彩」、「必死決心」嘅戇橋
當日係「失蹤人口」之一，但佢從來
冇回應過點解嗰日冇去開會。佢昨日
發帖，話自己同其他反對派中人在大
圍站外擺街站，呼籲市民做選民登
記。唔少網民喺帖子留言鬧佢。

批戇橋道歉都冇句
「Sam Cheung」就道：「投票俾你

班×街入去養你地（哋）？投（票）
都唔識投，開會又唔開，連選民都唔
回應，食屎喇！你有必死既（嘅）決
心？你連必醒既（嘅）決心都無！」
「Tomy Ho」也道：「千億臨時撥款
會議你人影都無，連道歉都無點樣投
比（畀）你地（哋）？」
此前被批評自高自大、一意孤行、

搞選舉但唔尊重反對派「初選」而累
蟲炎（姚松炎）落敗嘅朱隊友，到罵
聲稍息先至夠膽開始喺fb蒲頭講返
嘢，而呢次口口聲聲要阻撓臨時撥款

但就掛住接受電話訪問冇開會，當然
新仇舊恨一齊嚟。
佢最近出post質疑國歌法本地立

法，「Tommy Chan」就留言揶揄：
「一味係（喺）fb講到天花龍鳳，但
就係立法會玩失蹤，你話佢晤（唔）
岩（啱）佢就扮聾，你話呢d議員有
乜用？」
「Sara Wong」亦話：「遲唔做訪
問，早唔做訪問，係都要揀會期之
日，表決之時做訪問，做d（啲）咩訪
問咁爸（巴）閉要刻不容緩呢，點都
講唔通囉！」「Thomas Wong」就攞
蟲炎輸一事再講：「去到點票必輸，
怎樣拉也沒有用，自大自以為是狂
妄，才失去補選的兩個位。」

咖喱飯抽舜水反被寸失蹤
剛上任第二日就去咗打卡嘅咖喱飯

一樣俾人鬧爆。佢喺fb諗住抽民建聯
新任議員鄭泳舜水，話佢未有報名加
入《廣深港高鐵（一地兩檢）條例草
案》委員會係「懶隋」。重點唔係佢
文盲地將「惰」寫咗「隋」囉，而係
邊個懶到會都唔開。
「呆靈 」就留言質問：「咖哩

（喱），你尋日（周四）去左（咗）
邊阿（啊）？」「Sum Cheng」也
道：「威哥，人哋尋日（周四）假假
哋都有開財委會續會，你呢？」
有其支持者試圖借抹黑鄭泳舜來為

咖喱飯開脫。「Rex Liu」稱：「人
地（哋）㩒掣機器黎（嚟）架（㗎）
咋！」「Anthony Wong」就秒殺：
「有人（咖喱飯）連掣都無㩒……」

■香港文匯報記者 陳川

反對派拉布，根本
唔 係 為 咗 咩 「 理
念」，只係為反而

反，最佳例證係喺剛過去周四嘅立法會
上，辯論「全面檢討勞工法例」動議時，
工聯會議員陸頌雄提出17條進一步保障工
人權益的修訂案。當時，會議廳內反對動
議的票數不足，有望通過，但民主黨議員
黃碧雲（一嚿雲）就突然要求點人數，結
果反對修訂嘅商界議員及時返回會議廳投
票，令修訂被否決。陸頌雄不禁嘆道：
「商界同僱主真係多謝晒妳黃碧雲呀！」
工聯會議員何啟明喺本周會議中提出「
全面檢討勞工法例，改善勞工權益」 動
議，促請政府以捍衛勞工權益為首要任
務，並盡快全面檢討及修訂各項與勞工事
宜有關的法例，以確保該等法例與時並
進。
在辯論期間，反對派期間多番發言拉布
阻撓。
另一工聯會議員麥美娟當時就喺fb發帖
話，呢個議案本來應該去年就可以討論，
結果受反對派拉布阻延，拖到今日，「終
可向政府反映打工仔女嘅訴求，議案剛於
（周四）傍晚在立法會獲得通過。」

麥美娟：反對派抽水核突
麥美娟批評，喺整個討論過程中，反對
派議員在發言時就狂抽政治水，「結論就
係講嘢要用腦，抽政治水都咪抽得咁核
突！我真心希望大家能正視、支持改善勞
工權益，因為如果搞唔好勞工問題，無論
咩界別以至整個社會都會受到影響，全部

都係輸家！」
佢仲喺帖子中標註咗「抽政治水都唔好

咁核突」、「公文（民）袋（黨）反對派
錢唔通我哋次次都提市民邊個有份搞到大
家無錢派咩」、「一嚿雲（唔為大局就連3
日侍產假都無」、「到底係邊個唔積極爭
取」、「改善勞工權益要齊心」等等。
何啟明議案好彩過咗，但陸頌雄就「冇
咁好彩」。
陸頌雄昨日就以「點解商界同僱主要多

謝民主黨黃碧雲議員？」為題發帖。

「勞工17條」被否決
原來，他在會議期間就何啟明的動議提

出了17項修訂，包括立法訂定標準工時及
超時工作的工資率，訂明標準工時為每周
44小時；將法定假日及公眾假期的日數劃

一至17天；盡快落實取消強制性公積金對
沖機制；訂明法定最低工資水平的檢討期
須為一年一次。
佢仲提出檢討《僱傭條例》下有關連續

性僱傭合約的定義，讓兼職僱員可享有有
薪年假、疾病津貼、休息日、遣散費、長
期服務金，以及終止僱傭合約的代通知金
等；檢討服務外判制度，訂明不論任何行
業，總承辦商須為其分判商支付拖欠僱員
的工資；設立中央、行業及企業三個層面
的集體談判權制度等等。
陸頌雄提出這「勞工17條」，是為了保
障工人權益。「原本會議廳唔夠反對票。
但民主黨嘅黃碧雲議員，竟然企起身要求
點人數，令到缺席嘅商界議員返回會議廳
投反對票。最終，『勞工 17 條』被否
決。」 ■香港文匯報記者 陳川

「一嚿雲」阻檢勞工例 陸頌雄：商界多謝妳

牛頭角樂華南邨位
處山腰，24小時營業
的 「 泰 興 粉 麵 燒

臘」，是一眾居民的街坊食堂，不愁半夜
肚餓。不少數十年的老街坊幾乎每天光
顧，葉女士與兩位街坊經常到泰興食早
餐，得知泰興被迫結業感到十分可惜，擔
心日後由連鎖店進駐，少了價廉物美的選
擇。另有十多人的大家庭每月固定在泰興
聚會，坦言人情味令人難忘，「老闆態度
好，伙記又好禮貌，今時今日好難搵。」
葉女士表示，泰興食物選擇多，有點

心，有三文治，有麵，加上價錢平民，對
於泰興結業，大感可惜，亦擔心日後與朋
友少了一個「聚腳地」。
馬女士平日會與父母、子女及侄子女

同來，坦言吸引她的不是食物味道，而是
濃濃的人情味，因老闆無論對伙記或客人
的態度都很好，伙記與客人亦會有講有

笑，整個氣氛很好。其媽媽李女士表示，
每月固定有一至兩個周末，全家總動員十
多人來這裡食飯，「整個環境開揚，鳥語
花香，同酒樓好唔同！」

飲茶會曲友 經濟兼實惠
熟客孔太對大排檔結業感到不捨，她

除了每周至少在泰興飲數日早茶外，平日
與粵曲曲友在社區中心操曲後，亦會來此
一起食飯，指至愛泰興炮製的燒鴨。她指
泰興飲茶經濟實惠，富人情味，擔心泰興
結業後，只能光顧酒樓「飲貴茶」。
賴小姐指「在泰興由細食到大」，知

道泰興即將結業，特別帶居於港島的朋友
高小姐來飲茶，因為對方不知道什麼是
「冬菇亭」。她指「冬菇亭」大排檔非常
有特色，不時都會帶外國朋友前來光顧，
若日後改為扒房或東南亞餐廳，就會失去
特色。 ■香港文匯報記者 翁麗娜

「人情味」好難搵 街坊冇咗「聚腳地」

■何啟明表示，特首曾許諾解決包括領展的「三座大山」，惟至今
未聞樓梯聲響。 香港文匯報記者翁麗娜 攝 ■位於樂華「冬菇亭」的「泰興粉麵燒臘」。 香港文匯報記者翁麗娜 攝

■曾先生指打算繼續
重操故業，但是租舖
租金偏高。

香港文匯報記者
翁麗娜 攝

■■何啟明與陳婉嫻在何啟明與陳婉嫻在「「泰興泰興」」開開
餐餐。。 香港文匯報記者翁麗娜香港文匯報記者翁麗娜 攝攝

■■賴小姐賴小姐（（左左））與高小姐與高小姐（（右右）） ■■葉女士葉女士（（左左））與職員把握機會合照與職員把握機會合照。。

■■孔女士孔女士 ■■馬女士馬女士（（左左））及其媽媽李女士及其媽媽李女士（（右右））

▲▲麥美娟批評反對派議員麥美娟批評反對派議員
在發言時就狂抽政治水在發言時就狂抽政治水。。

▶▶陸頌雄陸頌雄「「鳴鳴
謝謝」」黃碧雲黃碧雲。。

香港文匯報記者翁麗娜 攝


